КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Му пытшкöс йылысь" Россия Федерацияса Оланпасö 

вежсьöмъяс пыртöм йылысь" 

(му пытшкöс участокъяслысь мудор вежöм йылысь)

124752-4 №-а федеральнöй оланпас бала йылысь

"Му пытшкöс йылысь" Россия Федерацияса Оланпасö вежсьöмъяс пыртöм йылысь" (му пытшкöс участокъяслысь мудор вежöм йылысь) 124752-4 №-а федеральнöй оланпас бала видлалöм бöрын Коми Республикаса Государственнöй Сöвет шуис:

1. Ошкыны "Му пытшкöс йылысь" Россия Федерацияса Оланпасö вежсьöмъяс пыртöм йылысь" (му пытшкöс участокъяслысь мудор вежöм йылысь) 124752-4 №-а федеральнöй оланпас бала.

2. Вöзйыны Россия Федерацияса Федеральнöй Собраниелöн Государственнöй Думалы примитны индöм федеральнöй оланпас бала дорö вежсьöмъяс (содтыссьö).

3. Ыстыны тайö Шуöмсö Россия Федерацияса Федеральнöй Собраниелöн Государственнöй Думаö, Федерация Сöветö, Россия Федерацияын Федеральнöй Собраниелöн Государственнöй Думаса вöр-ва ресурсъяс да вöр-ваöн вöдитчöм кузя комитетö, Россия Федерацияса Федеральнöй Собраниелöн Федерация Сöветö пырысьяслы – Коми Республикаöс петкöдлысьяслы, Коми Республикасянь Россия Федерацияын Федеральнöй Собраниелöн Государственнöй Думаса депутатлы, Россия Федерацияса субъектъяслöн законодательнöй (бöрйöм) государственнöй власьт органъяслы. 

4. Индыны официальнöй петкöдлысьöн тайö оланпас бала дорö вежсьöмъяс видлалiг кежлö Коми Республикаса Государственнöй Сöветлöн бюджет, вот да экономическöй политика комитетöн веськöдлысьöс вежысь Белла Леонидовна Забровскаяöс. 

5. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков

Сыктывкар

шуöм дорö

содтöд

"Му пытшкöс йылысь" Россия Федерацияса Оланпасö 

вежсьöмъяс пыртöм йылысь" 

(му пытшкöс участокъяслысь мудор вежöм йылысь)

124752-4 №-а федеральнöй оланпас бала дорö

вежсьöмъяс
д/в№
Оланпас бала текст, кытчö вöзйыссьö вежсьöм
Вежсьöмъяс вöзйысь
Вежсьöмъяс
Вöзйöм вежсьöмъясöн текст бала
Пасйöдъяс

1.
"Му пытшкöс" Россия Федерацияса Оланпаслöн 7-1 статья дорö оланпас балаöн вöзъян 2 юкöнын мöд абзац;

"Кор му пытшкöс кутысь содтöд сетöм участокысь аддзö мупытшса куйлöдъяс либö мупытшса озырлунлысь торъя залежъяс, татшöм участокыслы сетсьö горнöй отвод статус öнiя горнöй отводлысь мудор паськöдöмöн"  
Коми Республикаса Государственнöй Сöвет
7-1 статьялöн 2 юкöнса мöд абзацö "торъя залежъяс," кывъяс бöрын содтыны "индöм ногöн пасйыссьö куйлöд (залеж) восьтöм да" кывъяс
"Кор му пытшкöс кутысь содтöд сетöм участокысь аддзö мупытшса куйлöдъяс либö мупытшса озырлунлысь торъя залежъяс, индöм ногöн пасйыссьö куйлöд (залеж) восьтöм да татшöм участокыслы сетсьö горнöй отвод статус öнiя горнöй отводлысь мудор паськöдöмöн"


2.
7-1 статьяса 4 юкöн:

"Сэк, кор вöдитчöм вылö сетöм му пытшкöс участокъяс геологическöя туялöм бöрын лоö казялöма, мый  аддзöм куйлöд петö вöдитчöм вылö сетöм участоклöн мудор сайö, то мудорсö тайö му пытшкöс участокыслысь плöщадь серти да/либö джуджда серти позьö вежны сiдзи, медым сэтчö пырис став куйлöдыс."
Коми Республикаса Государственнöй Сöвет
7-1 статьяса 4 юкöнö содтыны "кор мупытш участок лоö юклытöм фондын" кывъяс
"Сэк, кор вöдитчöм вылö сетöм му пытшкöс участокъяс геологическöя туялöм бöрын лоö казялöма, мый  аддзöм куйлöд петö вöдитчöм вылö сетöм участоклöн мудор сайö, то мудорсö тайö му пытшкöс участокыслысь  плöщадь серти да/либö джуджда серти позьö вежны сiдзи, медым сэтчö пырис став куйлöдыс, кор мупытш участок лоö юклытöм фондын."


исп. Исакова

3 109 пас

